ՀԻՄՆԱՎՈՐՈՒՄ
«Հայաuտանի Հանրապետության կառավարության 2024 թվականի հունվարի 11-ի 

N 46-Ա որոշման մեջ փոփոխություններ կատարելու մասին» 

ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է Պաշտպանության նախարարությանն (այսուհետ` նաև նախարարություն) ամրացված անշարժ գույքերի մի մասի փոխանցումն ուժը կորցրած ճանաչելու անհրաժեշտությամբ:
2. Ընթացիկ իրավիճակը և խնդիրները

ՀՀ կառավարության 11.01.2024թ. N 46-Ա որոշման (այսուհետ` որոշում) համաձայն ՀՀ սեփականությունը հանդիսացող Արագածոտնի մարզի, Աշտարակ համայնքի, Կոշ գյուղի 1-ին փողոց 71, Աշտարակ համայնքի, Կոշ գյուղի 1-ին փողոց 67 (այսուհետ` գույք 1) և Արագածոտնի մարզի, Աշտարակ համայնքի, Կոշ գյուղի 1-ին փողոց 56 շենք (այսուհետ` գույք 2) հասցեներում գտնվող անշարժ գույքերն ամրացվել են Պաշտապանության նախարարությանը: Մինչև որոշման ընդունումը ՊՆ ներկայացուցիչների կողմից տեսողական ձևաչափով ուսումնասիրվել են փոխանցվող գույքերը, սակայն որոշման ընդունումից հետո կապիտալ շինարարության ոլորտում ՊՆ իրավասու կառուցվածքային ստորաբաժանման մասնագետների հետ գույք 1-ի լրացուցիչ մանրակրկիտ ուսումնասիրության արդյունքներով ակնհայտ է դարձել, որ այդ հասցեում տեղակայված շենք-շինությունները գտնվում են բավականին անմխիթար վիճակում, դրանց վերանորոգումը կամ դրանց քանդման և նորերի կառուցման գործընթացը տնտեսապես և ժամանակային առումով արդարացված չեն, որի հետևանքով գույք 1-ի օգտագործումը ԶՈՒ կարիքների համար նպատակահարմար չի գտնվել: Հաշվի առնելով, որ դեռևս տեղի չի ունեցել նշված գույքը ՀՀ պաշտպանության նախարարությանն ամրացման պետական գրանցումը, առաջարկվում է ուժը կորցրած ճանաչել որոշման համապատասխան կարգավորումը:
3. Կարգավորման նպատակը և բնույթը
Որոշման նախագծի համաձայն ուժը կորցրած է ճանաչվում որոշման 1-ին կետով Պաշտապանության նախարարությանն անշարժ գույքերի փոխանցումը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2024 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

Որոշման նախագիծը կապված չէ ռազմավարական փաստաթղթերի հետ:   

